
ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 1 ᐅᕙᙵᑦ 7-ᓂᒃ 

ᒥᓂᔅᑕ ᓗᐊᓐ ᑯᓱᒐᖅ 
ᒥᓂᔅᑕ ᑲᒪᒋᔭᖃᕐᒃᖢᓂ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑎᑎᖅᑲᕐᓂᐊᕐᕕᒃ 2410 
ᐃᖃᓗᐃᑦ, ᓄᓇᕗᑦ 
X0A 0H0 

ᔭᓄᐊᕆ 23, 2024 

 

ᐱᔾᔪᑎᓕᒃ: ᑭᐅᓯᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅ ᓂᕆᐅᒋᔭᓄᑦ 2023-2024 

ᒥᓂᔅᑕ ᑯᓱᒐᕐᒧᑦ, 

ᑎᑎᕋᖅᑐᖓ ᐃᓕᖕᓄᑦ ᑭᐅᓯᓪᓗᖓ ᑎᑎᖃᒥᒃ ᓂᕆᐅᓇᖅᑐᓂᒃ ᐅᓪᓗᓕᒃ ᐅᒃᑑᐸ 5, 2023. ᐊᑏ ᓇᓂᓂᐊᖅᑕᑎᑦ 
ᑭᐅᓯᔾᔪᑎᒃᑲ ᑖᒃᑯᓄᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅ ᓂᕆᐅᒋᔭᐅᔪᓄᑦ 2023-2024. 

ᐱᓇᓱᒃᓗᒋᑦ ᓂᕆᐅᒋᔭᐅᔪᑦ ᑲᑐᔾᔨᓗᑕ 

ᐅᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2023-2024 ᐱᓕᕆᐊᕆᓂᐊᖅᑕᒥᖕᓄᑦ ᐸᕐᓇᐅᑎᑦ ᐊᒻᒪᓗ ᑮᓇᐅᔭᖅᑑᑎᒃᓴᖏᑦ 
ᑎᑎᕋᖅᓯᒪᔪᖃᖅᑐᑦ ᐊᒥᓱᓂᒃ ᐱᒻᒪᕆᐅᔪᓂᒃ ᓯᕗᓪᓕᐅᑎᓂᐊᖅᑕᖏᓐᓂᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ, ᐊᒥᓱᑦ ᐅᑯᐊᓗ 
ᒪᓕᑦᑎᐊᖅᑐᑦ ᓄᓇᕗᑦ ᒐᕙᒪᒃᑯᑦ (GN) ᑲᑐᔾᔨᓗᑕ ᑎᓕᔭᐅᓯᒪᔾᔪᑎᖏᓐᓂᒃ, ᐊᒻᒪᓗ ᐊᑐᓕᖅᑎᑕᐅᓯᒪᒋᐊᓕᑦ 
ᐋᕿᒃᓯᒪᔾᔪᑎᒃᓴᖏᑦ ᒪᓕᒃᑎᒌᑦᑎᐊᕐᓗᑎᒃ, ᑕᒪᐃᓐᓄᑦ ᖃᓄᐃᖏᑦᑎᐊᖁᓪᓗᒋᑦ ᓄᓇᕗᒻᒥᐅᑦ ᐃᓱᒪᒋᓪᓗᒋᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᕗᑦ ᓄᓇᕗᒻᒥ ᐃᒡᓗᓕᐅᖃᑎᒌᖕᓂᖅ 3000 (NU3000) ᐅᒃᑑᐸ 2022. 
ᐅᓇ ᐋᕿᒃᓯᒪᔾᔪᑎᒃᓴᖅ ᐱᓯᒪᓂᖃᖅᑐᖅ ᓄᑖᓄᑦ ᐱᒋᐊᕈᑎᓄᑦ ᐱᓕᕆᐊᕆᓂᐊᕐᓗᒋᑦ ᓄᓇᕗᒻᒥ ᐃᒡᓗᒃᓴᖃᕐᑎᑦᑎᓂᖅ 
ᐊᒻᒪᓗ ᐃᑲᔪᕐᓗᒋᑦ ᓇᖕᒥᓂᖃᖅᑐᑦ ᐃᒡᓗᓕᐅᕐᓗᑎᒃ ᑎᐊᓕᑐᐊᓕᖓᓂ. ᑕᐃᒪᖓᓂᑦ ᐱᒋᐊᓚᐅᕐᒪᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓴᕿᑦᑎᓯᒪᔪᑦ ᐋᕿᒃᓯᒪᔾᔪᑎᒃᓴᑦ ᐱᓕᕆᖃᑎᒌᒍᑕᐅᓂᐊᖅᑐᖅ, ᖃᐃᖁᓯᒪᔭᖏᑦ ᓄᓇᕗᒻᒥᐅᑦ 
ᑕᒪᐃᓐᓂᑦ ᓄᓇᕗᒻᒥ ᐃᑲᔫᑎᒃᓴᓂᒃ ᐃᓱᒪᓕᕈᑎᑦᑎᐊᕙᖕᓂᒃ ᐱᐅᓯᕚᓪᓕᕈᑎᒃᓴᓂᒃ ᐊᒻᒪᓗ ᓄᑖᑎᒍᑦ 
ᐱᓕᕆᔾᔪᑕᐅᓕᖅᑐᑎᒍᑦ, ᑲᑎᒪᔾᔪᑎᒋᖃᑦᑕᕐᓗᒋᑦ ᐃᒡᓗᓕᕆᓂᖅ, ᐊᒻᒪᓗ ᓴᕿᑦᑎᓗᑎᒃ ᓄᑖᓂᒃ ᐊᒻᒪᓗ 
ᓴᓇᑦᑎᐊᖅᓯᒪᓂᖅᓴᓂᒃ ᐃᒡᓗᓄᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᑎᑦᑎᔾᔪᑎᓂᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᕗᖅ ᓴᓇᖃᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᑦ (GN) ᐊᐅᓚᑦᓯᕕᖏᑦ ᐋᕿᒃᓯᒪᓂᐊᕐᒪᑕ 
ᐱᒻᒪᕆᐅᔪᑦ ᓯᕗᓪᓕᐅᑎᒋᐊᓕᑦ ᓲᕐᓗ ᐋᕿᒃᓱᐃᓂᖅ ᓄᑖᒥᒃ ᐊᖁᑎᒃᓴᒥᖕᓂᒃ ᓴᓇᔨᒻᒪᕆᐅᓂᕐᒧᑦ ᐱᔭᕆᐅᖅᓴᑎᑦᑎᓂᖅ, 
ᕿᒥᕐᕈᐊᕐᓂᖅ, ᐊᒻᒪᓗ ᐱᐅᓯᕚᓪᓕᕐᑎᑦᑎᓂᖅ ᑐᓂᓯᖃᑦᑕᕐᓂᖓᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᖁᑎᖏᓐᓂᒃ ᐱᓕᕆᑎᑦᑎᔾᔪᑕᐅᔪᑎᒍᑦ, ᐊᒻᒪᓗ ᐃᑲᔪᖅᑐᑦ ᐃᖅᑲᓇᐃᔭᖅᑎᓂᒃ ᐊᑐᖅᑎᑦᑎᓪᓗᑎᒃ 
ᓇᒦᓂᖁᑎᖃᖅᑐᑎᒍᑦ ᓂᐅᕐᕈᓯᕆᓂᖏᑦᑎᒍᑦ ᑕᒪᐅᓇ ᐃᒡᓗᒃᓴᖃᕐᑎᑦᑎᓂᕐᒧᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᖅ. 

http://www.nunavuthousing.ca/?&lang=iu


ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 2 ᐅᕙᙵᑦ 7-ᓂᒃ 

ᐅᕙᖓ, ᑲᑐᔾᔨᓪᓗᑕ ᐊᐅᓚᑦᓯᔨᑦ ᐱᓕᕆᖃᑎᒌᑦ, ᓂᕆᐅᒃᐳᒍᑦ ᓴᓇᖃᑎᖃᕐᓂᐊᕋᑦᑕ ᐃᑲᔪᖅᑎᒌᒡᓗᑕ ᐱᒻᒪᕆᐅᔪᒥᒃ 
ᑲᑐᔾᔨᓗᑕ ᑎᓕᔭᐅᓯᒪᔾᔪᑎᕗᑦ ᓯᕗᓪᓕᐅᑎᒋᐊᓕᒃ. 

ᐅᓄᖅᓯᒋᐊᖅᑎᓪᓗᒋᑦ ᐃᒡᓗᒃᓴᖃᕐᑎᑦᑎᓂᖅ ᑲᔪᓰᓐᓇᕐᓗᓂ 

ᓄᓇᕗᒻᒥ ᐃᒡᓗᓕᐅᖃᑎᒌᖕᓂᖅ 3000 ᐋᕿᒃᓯᒪᔾᔪᑎᒃᓴᖅ ᑕᑯᔭᐅᔪᒪᔪᓄᑦ ᐅᓄᖅᓯᒋᐊᕐᓗᒋᑦ ᐃᒡᓗᓕᐊᒃᓴᑦ ᓄᓇᕗᒻᒧᑦ 
ᑎᑭᐅᑎᓇᓱᒃᓗᑎᒃ 3,000 ᐃᒡᓗᑦ ᐊᑐᖅᑕᐅᓂᐊᖅᑐᑦ ᓄᓇᕗᒻᒥ ᐃᒡᓗᑭᒃᓴᓗᐊᖃᑦᑕᕐᓂᖓᓄᑦ ᐃᒡᓗᒋᔭᐅᔪᓐᓇᕐᒥᔪᓄᑦ. 
ᐅᓇ ᑐᕌᖅᑐᖅ ᑕᓪᓕᒪᓄᑦ-ᐊᕐᕌᒍᓄᑦ, ᐊᔾᔨᒌᓐᖏᑦᑐᓄᑦ-ᐊᑐᖅᑕᐅᓂᐊᖅᑐᖅ ᐸᕐᓇᐅᑎ ᐊᑦᑎᒃᓯᓯᒪᓂᐊᕐᒪᑕ 
ᐊᑦᑕᕐᓇᓗᐊᖅᑐᒥ ᐃᖅᐸᖅᓯᒪᓂᖏᑦ ᓄᓇᕗᒻᒥ ᐃᒡᓗᒃᓴᖃᕐᑎᑦᑎᓂᕐᒧᑦ ᐊᒻᒪᓗ ᐱᐅᓯᕚᓪᓕᕐᑎᑦᑎᓇᓱᖕᓂᕐᒧᑦ 
ᐊᑭᑐᒋᔭᐅᓐᖏᓪᓗᑎᒃ ᐃᒡᓗᒋᔭᐅᔪᓐᓇᖅᑐᓂᒃᑕᐅᖅ ᓄᓇᕗᒻᒥᐅᓂᑦ. ᐅᓇ ᐋᕿᒃᓯᒪᔾᔪᑎᒃᓴᖅ ᑐᓂᓯᓯᒪᔪᖅ 
ᑐᑭᒧᐊᒍᑎᒃᓴᓄᑦ ᖃᓄᐃᓕᐅᕈᑕᐅᓂᐊᖅᑐᓄᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐱᓕᕆᖃᑎᒋᓗᒋᑦ ᐊᒻᒪᓗ ᑎᒍᒥᐊᖅᑎᑦ 
ᓄᓇᕗᒻᒥ ᐃᒡᓗᓕᐅᖅᑐᓄᑦ ᑲᒻᐸᓂᐅᔪᑦ. ᑕᒪᐅᓐᓇᑐᐊᖅ ᖃᑭᔾᔪᑎᒃᓴᓕᐅᖃᑎᒌᒡᓗᑎᒃ ᐊᒻᒪᓗ ᑕᒪᐃᓐᓄᑦ ᑲᑐᑎᓗᒋᑦ 
ᐱᔭᒃᓴᑎᒃ ᐅᑯᐊᓗ ᐋᕿᒃᓯᓯᒪᓂᐊᕐᒪᑕ ᐊᔾᔨᒌᓐᖏᑑᑕᐅᓗᐊᖅᑐᓂᒃ ᐱᔾᔪᑕᐅᔪᓄᑦ ᐅᓄᖅᓯᒋᐊᖅᑎᓪᓗᒋ 
ᐃᒡᓗᒃᓴᕆᔭᐅᔪᓐᓇᖅᑐᑦ. 

ᐱᓕᕆᖃᑎᒋᓗᒋᑦ ᓄᓇᕗᒻᒥ ᐃᒡᓗᓕᐅᖅᑎᑦ ᑯᐊᐳᕆᓴᓐ ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ 

ᐋᕿᒃᓯᒪᔾᔪᑎᒃᓴᓄᑦ ᐱᓕᕆᖃᑎᒌᒡᓗᑎᒃ ᓄᓇᕗᒻᒥ ᐃᒡᓗᓕᐅᖅᑎᑦ ᑯᐊᐳᕆᓴᓐ ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ (NCCD) 
ᓂᕆᐅᓇᖅᑐᖅ ᐃᑲᔫᑎᓂᐊᖅᑐᑦ ᐊᑦᑎᒃᓯᓯᒪᓗᑎᒃ ᐃᒡᓗᓕᐅᕆᐊᖃᖅᑐᑦ ᐊᑭᑭᓈᖅᓯᓯᒪᔾᔪᑎᒋᓗᒋᑦ ᐊᔪᖏᓐᓂᐊᕐᒪᑕ 
ᒪᓕᒃᖢᒋᑦ ᒪᑭᒪᔾᔪᑎᑦ ᖃᓅᑎᒋᓂᖓ ᐊᒻᒪᓗ ᑕᒪᐅᓐᓇ ᐊᖏᖅᓯᒪᓂᕐᒥᒍᑦ ᓇᓂᓯᓯᒪᓗᑎᒃ ᐊᑑᑎᖃᕐᓂᖅᓴᐅᔪᓂᒃ 
ᒫᓐᓇᒧᑦ ᑐᓂᓯᓯᒪᔾᔪᓯᐅᓕᖅᑐᑎᒍᑦ. ᐅᓇ ᐊᑯᓂᐅᔪᒃᑯᑦ ᐱᓕᕆᖃᑎᒌᖕᓂᖅ ᑐᓂᓯᓯᒪᔪᖅ ᐱᐅᓯᕚᓪᓕᖅᐸᓪᓕᐊᑎᓪᖢᒋᑦ 
ᐱᕕᖃᕐᑎᑦᑎᓂᖅ ᓄᓇᓕᖕᓂᒃ ᐱᔭᕆᐅᖅᓴᑎᑦᑎᓪᓗᑎᒃ ᐊᒻᒪᓗ ᐃᖅᑲᓇᐃᔮᒃᓴᖃᖅᑎᑦᑎᓪᓗᑎᒃ ᐃᒡᓗᓕᐅᖅᑐᓂ ᐊᒻᒪᓗ 
ᒪᓕᒃᖢᒋᑦ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᑦ. ᐅᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᒻᒥ ᐃᒡᓗᓕᐅᖅᑎᑦ 
ᑯᐊᐳᕆᓴᓐ ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ ᐱᓕᕆᖃᑎᒌᒃᑐᑦ ᑕᑯᔪᒪᓪᓗᑎᒃ 150 ᐃᒡᓗᓕᒃ ᐱᒋᐊᓕᖅᐸᑦ 2024 
ᐃᒡᓗᓕᐅᕐᓇᐅᑎᓪᓗᒍ. ᓂᕆᐅᒃᑐᒍᑦ ᑕᑯᔪᒪᓪᓗᑕ ᐱᔭᕇᖅᓯᒪᔪᓂᒃ ᑖᒃᑯᓂᖓ ᐃᒡᓗᓂᒃ ᐊᒻᒪᓗ 
ᑐᓴᐅᒪᑎᑦᑎᖃᑦᑕᕐᓂᐊᖅᐳᒍᑦ ᑕᒪᑐᒥᖓ ᕿᓐᖒᒪᓇᒻᒪᕆᒃᑐᖅ ᐃᒡᓗᓕᐅᕆᐊᖃᕐᓂᖅ. 

ᖁᕕᐊᓱᒃᐳᒍᑦᑕᐅᖅ ᑕᑯᔪᓐᓇᕋᑦᑕ ᐃᓕᔭᐅᓪᓗᑎᒃ 22 ᐃᒡᓗᑦᓴᑦ ᓄᓇᓕᖕᓂ ᑕᒪᐃᓐᓂ ᓄᓇᕗᒻᒥ ᐊᒻᒪᓗ ᓂᕆᐅᒃᐳᒍᑦ 
ᑕᑯᔪᒪᓪᓗᑕ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔪᑦ ᑕᐃᒪᐃᑦᑐᓄᑦ ᐃᖏᕐᕋᓯᑎᑕᐅᓯᒪᔪᓄᑦ. 

ᓄᓇ ᐱᕙᓪᓕᐊᑎᑕᐅᓂᖓ ᐱᑐᐃᓐᓇᕆᐊᖃᓕᖅᓯᒪᓗᓂ ᐊᒻᒪᓗ ᐸᕐᓇᐅᓂᖅ 

ᐅᑭᐊᒃᓵᖅ 2023, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓄᑦ ᐳᓚᕋᑎᑦᑎᓚᐅᖅᑐᑦ ᓄᓇᒥᒃ ᐸᕐᓇᐃᔨᓂᒃ 
ᖃᐅᔨᒪᔨᒻᒪᕆᓃᒃ ᐊᒻᒪᓗ ᐃᒡᓗᓕᐅᖅᑎᓂᒃ ᖃᐅᔨᓴᕆᐊᖅᑐᖅᖢᑎᒃ. ᐅᓇ ᐱᔾᔪᑖ ᐳᓚᕋᓐᓂᖓᑕ ᖃᐅᔨᓂᐊᕐᒪᑕ 
ᑲᔪᓯᔪᓐᓇᕐᒪᖔᑕ ᓄᓇ ᐃᒡᓗᓕᐅᕐᕕᐅᓗᓂ ᐊᒻᒪᓗ ᖃᐅᔨᓗᑕ ᑭᓱᓂᒃ ᐱᔭᕆᐊᖃᕐᒪᖔᑕ ᐃᓯᕐᓂᐊᕐᓗᒋᑦ ᓄᑖᑦ 
ᓄᓇᐃᑦ ᓯᕗᓂᒃᓴᑦᑎᓐᓂ ᓴᓇᕕᐅᓂᐊᖅᑐᑦ ᐃᓂᖃᕐᑎᑦᑎᓗᑎᒃ ᐊᖏᔪᒥᒃ ᓄᓇᒥᒃ ᐃᒡᓗᒃ ᐸᕐᓇᒃᑕᐅᔪᓄᑦ ᓄᓇᕗᒻᒥ 

http://www.nunavuthousing.ca/?&lang=iu


ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 3 ᐅᕙᙵᑦ 7-ᓂᒃ 

ᐃᒡᓗᓕᐅᖃᑎᒌᖕᓂᖅ 3000 ᐋᕿᒃᓯᒪᔾᔪᑎᒃᓴᖓᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᓂᐊᖅᑕᖓ ᓴᓇᖃᑎᒋᓗᒋᑦ 
ᖃᓂᒋᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS), ᕼᐋᒻᓚᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ (NTI) 
ᓇᓗᓇᐃᖅᓯᖃᑦᑕᕐᓗᑎᒃ ᐃᖏᕐᕋᓯᑎᑕᐅᓯᒪᔪᓂᒃ ᐱᕙᓪᓕᐊᑎᐊᕐᓂᐊᕐᒪᑕ ᐃᒡᓗᒃᓴᖅᑖᕐᕕᒃᓴᐃᑦ. 

ᖁᕕᐊᓱᒃᐳᖓ ᑕᑯᔪᓐᓇᕋᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᒃᓴᓂᒃ ᑐᒃᓯᕋᖅᑐᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐊᖏᖅᑕᐅᔪᖅ ᓄᓇᓄᑦ ᐊᒻᒪᓗ ᐊᖏᕐᕋᒃᓴᓄᑦ (L4H) ᑐᓴᐅᒪᕕᐅᓂᐊᖅᑐᖅ. ᑭᖑᓪᓕᕐᒥᒃ 
ᖃᓄᐃᑉᐸᓪᓕᐊᓂᕆᓂᐊᖅᑕᖓᒍᑦ ᑖᔅᓱᒪ ᓄᓇᓄᑦ ᐊᒻᒪᓗ ᐊᖏᕐᕋᒃᓴᓄᑦ ᑐᓴᐅᒪᑎᑦᑎᕕᒃ ᐃᑲᔫᑎᓂᐊᖅᑐᖅ 
ᐱᓕᕆᐊᕆᓗᒋᑦ ᑐᓴᐅᒪᔭᐅᔭᕆᐊᖃᖅᑐᓕᕆᓂᕐᒥ ᐃᖅᐸᖅᓯᒪᔪᑦ ᐅᑯᐊᓗ ᐊᒃᑐᐃᓯᒪᔪᑦ ᐃᒡᓗᒃᓴᓂᑦ ᐊᒻᒪᓗ ᓂᕈᐊᕐᓂᖅ 
ᓇᒻᒪᒃᑐᓂᒃ ᓄᓇᒃᓴᖓᓂᒃ ᐱᔭᐅᔭᕆᐊᓕᑦ ᐃᓂᖃᕐᑎᑦᑎᓂᐊᕐᓗᑎᒃ ᐃᒡᓗᒃᓴᖅᑖᕐᕕᒃᓴᓄᑦ ᓄᓇᕗᒻᒥ 25 ᓄᓇᓕᖕᓄᑦ. 

ᑭᓐᖒᒪᒋᔭᐅᔪᓄᑦ ᐊᒻᒪᓗ ᐱᔭᐅᔪᒪᔪᓄᑦ ᐃᓕᑦᑎᓇᓱᖕᓂᖅ 

ᐅᑯᐊ ᑭᓐᖒᒪᒋᔭᐅᔪᓄᑦ ᐊᒻᒪᓗ ᐱᔭᐅᔪᒪᔪᓄᑦ ᐃᓕᑦᑎᓇᓱᖕᓂᖅ ᐱᓕᕆᐊᖑᓚᐅᖅᑐᖅ ᐊᕙᑖᓂᑦ ᐊᐅᓚᑦᓯᕕᑦ 
ᐃᑲᔪᕋᓱᒃᑐᑦ ᑲᑎᑦᑎᔪᓐᓇᕐᒪᖔᑕ ᐃᒡᓗᓕᐊᒃᓴᑦ ᑕᒪᑐᒧᖓ ᐱᓕᕆᑎᑎᔾᔪᑕᐅᔪᓐᓇᖅᑐᑦ ᑭᓐᖒᒪᒋᔭᖏᓐᓄᑦ 
ᐊᐅᓚᑦᑎᕕᖕᒥᑦ ᐃᑲᔪᖅᐸᒃᑕᑦᑕ. ᐅᓇ ᐃᓕᑦᑎᓇᓱᓚᐅᖅᑐᖅ ᑭᒡᒐᖅᑐᖅᑐᖅ ᑐᓂᔭᕆᐊᖃᓪᓚᕆᒃᑐᓂᒃ ᐱᔾᔪᑎᖃᕐᓗᑎᒃ-
ᐃᒡᓗᓕᐊᒃᓴᓄᑦ ᓴᓇᖃᑎᒌᑦ ᑲᑎᒪᕙᒃᑐᓄᑦ. ᑭᖑᓪᓕᖅᐹᖅᓯᐅᑎ ᑭᓐᖒᒪᒋᔭᐅᔪᓄᑦ ᐊᒻᒪᓗ ᐱᔭᐅᔪᒪᔪᓄᑦ 
ᐃᓕᑦᑎᓇᓱᖕᓂᖅ ᑐᓴᕐᑎᑦᑎᔾᔪᑕᐅᓚᐅᖅᑐᖅ ᐃᓄᓕᕆᔨᒃᑯᓄᑦ (DFS), ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦ, 
ᒪᓕᒐᓕᕆᔨᒃᑯᓄᑦ, ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ. ᐊᑐᐃᓐᓇᐅᓂᐊᖅᑐᖅᑕᐅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᖃᕆᓴᐅᔭᖃᕐᕕᖓᓂ 2024. ᐋᕿᒃᓱᐃᕙᓪᓕᐊᓗᑕ ᐱᕙᓪᓕᐊᓂᖓ ᒪᓕᒃᓗᒍ ᐊᒻᒪᓗ ᐃᑲᔪᕐᓗᒋᑦ ᐱᕙᓪᓕᐊᑎᑦᑎᔪᑦ 
ᐊᒻᒪᓗ ᐊᑐᓕᖅᑎᑦᑎᔪᑦ ᓄᓇᕗᒻᒥ ᐃᒡᓗᓕᐅᖃᑎᒌᖕᓂᖅ 3000 ᐋᕿᒃᓯᒪᔾᔪᑎᒃᓴᖓᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ, ᓴᓇᖃᑎᒋᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᓴᕿᑦᑎᓗᑎᒃ ᓄᑖᓂᒃ 
ᐃᑲᔪᖅᑎᐅᓗᑎᒃ ᐃᒡᓗᓕᕆᓂᕐᒧᑦ ᓴᓇᖃᑎᒌᑦ ᑲᑎᒪᔨᓄᑦ ᐃᓇᖐᓂᐊᖅᑐᑦ ᑖᒃᑯᐊ ᐱᔾᔪᑎᖃᕐᓗᑎᒃ-ᐃᒡᓗᓕᐊᒃᓴᓄᑦ 
ᓴᓇᖃᑎᒌᑦ ᑲᑎᒪᔨᖏᑦ. ᐅᑯᐊ ᓄᑖᑦ ᓴᓇᖃᑎᒌᒡᓗᑎᒃ ᑲᑎᒪᖃᑦᑕᕐᓂᐊᖅᑐᖅ ᒪᓕᑦᑎᐊᖅᑐᑦ ᓄᑖᓄᑦ ᐃᒡᓗᓕᕆᓂᕐᒧᑦ 
ᐊᑐᐊᒐᕐᓂᒃ, ᐃᓚᒋᔭᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ ᓂᐅᕕᐅᑎᒃᓴᖏᑦ ᐸᕐᓇᐅᑎᑦ. 

ᐱᔾᔪᑖᑦ ᐃᑲᔪᖅᑎᐅᓗᑎᒃ ᐃᒡᓗᓕᕆᓂᕐᒧᑦ ᓴᓇᖃᑎᒌᑦ ᑲᑎᒪᕙᒃᑐᑦ ᓱᓕ ᐲᖅᓯᓂᐊᖅᑐᑦ ᐃᒡᓗᓕᕆᓂᕐᒥ 
ᑐᓗᖅᑕᐅᑕᐅᔪᓂᒃ ᑐᓴᐅᒪᑎᓪᓗᒋᑦ ᐃᑲᔪᖅᑕᑎᒃ ᐊᒻᒪᓗ ᖃᒪᒋᔭᐅᓂᖓ ᐱᓕᕆᖃᑎᒌᒍᑕᐅᓗᓂ ᑎᒍᒥᐊᖅᑎᐅᔪᓂᑦ 
ᐱᔪᓐᓇᕐᓗᑎᒃ ᓇᓪᓕᐊᖕᓂᑦ ᐃᒡᓗᒃᓴᓂᒃ ᑭᓐᖑᒪᓇᖅᑐᑦ ᓂᕈᐊᖅᑕᐅᓯᒪᔪᓐᓇᖅᑐᓂᒃ. 

ᓇᖕᒥᓂᖁᑎᖃᕐᓂᖅ ᐃᒡᓗᒥᒃ ᐱᓕᕆᑎᑦᑎᔾᔪᑕᐅᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓂᖃᕐᑎᑦᑎᕗᖅ ᓄᑖᓂᒃ ᐊᒻᒪᓗ ᐋᕿᒋᐊᖅᓯᒪᓪᓗᒋᑦ ᐱᓕᕆᑎᑦᑎᔾᔪᑎᑦ, ᐃᓚᒋᐅᕗᖅ 
ᓄᓇᕗᒻᒥ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᐊᒃᓴᖅ, ᐊᒻᒪᓗ ᐊᓯᖏᑦ ᓄᑖᑦ ᐊᒻᒪᓗ ᓴᓇᑦᑎᐊᕆᐊᖅᓯᒪᒃᑲᓐᓂᖅᑐᑦ 
ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ. ᑕᒪᐅᓐᓇ ᐱᓕᕆᑎᑦᑎᔾᔪᑕᐅᔪᑎᒍᑦ ᓄᑖᖑᕆᐊᖅᑎᑦᑎᓂᖅ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓴᓇᖃᑎᖃᕐᓂᐊᖅᑐᑦ ᐃᒡᓗᓴᓄᑦ ᐱᓕᕆᑎᑦᑎᔾᔪᑕᐅᔪᑦ ᐱᔭᕐᓂᕐᓂᖅᓴᐅᓂᐊᕐᒪᑕ ᓄᓇᕗᒻᒥᐅᓄᑦ 
ᐱᔪᓐᓇᕐᓗᑎᒃ. 

http://www.nunavuthousing.ca/?&lang=iu


ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 4 ᐅᕙᙵᑦ 7-ᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᔪᖅ ᐱᒋᐊᖅᑎᓪᓗᒍ ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐃᑲᔫᑎᑦ ᐊᑐᐊᒐᖅ. 
ᑐᕌᕆᔭᖓ ᑕᒪᑐᒧᖓ ᐊᑐᐊᒐᖅ ᑐᓂᓯᓯᒪᓗᑎᒃ ᓄᓇᕗᑦ ᓇᖕᒥᓂᖃᖅᑐᓄᑦ ᐃᓗᐊᓂ ᐅᓄᖅᓯᕙᓪᓕᐊᔪᑦ 
ᖃᓄᕆᑦᑐᑐᐃᓐᓇᐃᑦ ᓂᕈᐊᖅᑕᐅᓯᒪᔪᓐᓇᖅᑐᑦ ᐊᒻᒪᓗ ᖃᑭᔾᔪᑎᒃᓴᓕᐅᕈᑎᑦ ᑕᒪᐅᓐᓇ ᑮᓇᐅᔭᖅᑎᒍᑦ ᐃᑲᔫᓯᐊᕐᓗᑎᒃ 
ᐊᒻᒪᓗ ᐃᓄᓕᕆᔭᐅᓗᑎᒃ ᓂᐅᕕᕈᑎᓄᑦ ᐊᒻᒪᓗ ᓴᓇᓂᕐᒧᑦ ᓇᖕᒥᓂᖅ ᐃᒡᓗᒃᓴᒥᖕᓂᒃ. ᐊᒻᒪᓗ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᕿᓂᖅᑐᑦ ᐱᕕᖃᕐᑎᑦᑎᔾᔪᑎᒃᓴᓂᒃ ᐅᖓᕙᕆᐊᕐᓂᐊᖅᑐᓄᑦ ᑭᒃᑯᑐᐃᓐᓇᐃᑦ ᐃᒡᓗᒃᓴᖏᓐᓄᑦ 
ᐱᓕᕆᖃᑎᒌᒍᑎᒃᓴᓄᑦ ᐱᓕᕆᑎᑦᑎᔾᔪᑎᒃᓴᑦ ᑐᓂᓯᓯᒪᓂᐊᖅᑐᑦ ᑕᐃᒫᒃᑕᐅᖅ ᐃᓕᓐᓂᐊᖅᑎᑦᑎᕕᖃᕐᓗᑎᒃ 
ᓇᖕᒥᓂᖁᑎᖃᖅᑐᓄᑦ ᐃᒡᓗᓂᒃ. 

ᓄᓇᕗᒻᒥ ᐊᑭᑐᒋᔭᐅᓐᖏᑦᑐᓂᒃ ᐃᒡᓗᒃᓴᖅᑖᕈᑎᑦ ᐃᖏᕐᕋᓯᑎᑕᐅᓯᒪᔪᖅ 

ᑕᐃᑲᓂ 2024, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒃᑐᑦ ᐱᒋᐊᕐᓂᐊᖅᑐᒥᒃ ᓄᓇᕗᒻᒥ ᐊᑭᑐᒋᔭᐅᓂᓐᖏᑐᓂᒃ 
ᐃᒡᓗᒃᓴᖅᑖᕈᑎᑦ ᐃᖏᕐᕋᓯᑎᑕᐅᓯᒪᔪᖅ. ᐅᑯᐊ ᐊᑭᑐᒋᔭᐅᓐᖏᑦᑐᑦ ᐃᒡᓗᓴᒧᑦ ᐊᑭᑐᔪᓄᑦ ᑲᑐᔾᔨᓗᑎᒃ 
ᖃᑭᔾᔪᑎᒃᓴᓕᐅᕈᑎᒃᓴᐃᑦ ᐱᓕᕆᑎᑦᑎᔾᔪᑕᐅᔪᖅ ᓴᓇᓯᒪᔪᖅ ᒪᓕᑦᑎᐊᕐᓂᐊᕐᒪᑦ ᒐᕙᒪᒃᑯᑦ ᑐᕌᖅᑕᖏᓐᓄᑦ 
ᓴᕿᑉᐸᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᑭᑐᒋᔭᐅᓐᖏᓪᓗᑎᒃ ᐊᒻᒪᓗ ᕿᒫᕕᑦ ᐃᒡᓗᑦ ᐊᒻᒪᓗ ᐅᓄᖅᓯᒋᐊᕐᓗᒋᑦ 
ᐃᒡᓗᒃᓴᖃᕐᑎᑦᑎᓂᖅ ᓄᓇᕗᒻᒥ. 

ᖃᓕᕇᓕᑦ ᐃᒡᓗᑦ ᐱᓕᕆᑎᑦᑎᔾᔪᑕᐅᔪᖅ 

ᖁᕕᐊᓱᒃᐳᖓ ᓴᓇᑦᑎᐊᖃᑦᑕᕐᒪᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᑦ ᐊᐅᓚᑦᑎᔨᖏᑦ ᑕᐃᑲᓂ 2023-2024 
ᐱᓕᕆᐊᕆᓪᓗᒋᑦ ᐱᔾᔪᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᖃᓕᕇᓕᖕᓄᑦ ᐃᒡᓗᓄᑦ ᐱᓕᕆᑎᑦᑎᔾᔪᑕᐅᔪᖅ. 
ᐅᓇ ᐃᓚᖃᖅᑐᖅ ᐊᑐᓕᖅᑕᐅᑎᑦᑎᓂᖅ ᐊᑑᑎᖃᖅᑐᓂᒃ ᐱᐅᓯᕚᓪᓕᕐᑎᑦᑎᔾᔪᑎᒃᓴᓂᒃ ᒪᓕᒐᓕᕆᓂᕐᒧᑦ, 
ᐊᐅᓚᑦᑎᔾᔪᑎᓄᑦ, ᐊᒻᒪᓗ ᑮᓇᐅᔭᓕᕆᓂᕐᒧᑦ ᒫᓐᓇᐅᔪᖅ ᐱᓕᕆᑎᑦᑎᔾᔪᑕᐅᔪᑦ ᓴᕿᔮᑦᑎᐊᕐᓗᑎᒃ ᐊᒻᒪᓗ 
ᓵᑕᒃᓴᐅᑦᑎᐊᕐᓗᑎᒃ. 

ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓂᕐᒧᑦ ᐸᕐᓇᐅᑎ 

ᐅᑯᐊ ᑐᓐᖓᕕᒋᔭᕗᑦ ᓴᓇᖃᑦᑕᖅᑐᑦ ᐃᓐᓄᒃᑎᑉᐸᓪᓕᐊᓗᒋᑦ ᐃᓄᖃᓐᖏᑦᑐᑦ ᐊᒻᒪᓗ ᑎᑭᐅᑎᓯᒪᓇᓱᐊᖅᖢᒍ ᐃᓄᖕᓂᒃ 
ᐃᖅᑲᓇᐃᔭᕐᑎᑦᑎᓂᕐᒧᑦ ᐸᕐᓇᐅᑎᑦ ᑕᐃᒪᓐᓇᐅᔭᕆᐊᖃᖅᑎᑕᖏᓐᓂᒃ. ᐅᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᖏᖅᓯᒪᑦᑎᐊᖅᑐᑦ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓂᖅ ᓯᕗᓪᓕᐅᑎᔭᐅᓗᓂ ᐃᓚᒋᔭᐅᓗᑎᒃ ᐸᕐᓇᐅᑎᑦᑎᓂ 
ᐃᖅᑲᓇᐃᔭᓕᕐᑎᑦᑎᓗᑎᒃ 8-ᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᓂᒃ ᐊᒡᒋᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 
ᑕᐃᑲᓂᓗ ᐱᓯᒪᐃᓐᓇᕐᓗᒋᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᑦ, ᑲᑎᓪᖢᒋᑦ 50 ᐃᓄᐃᑦ ᐃᖅᑲᓇᐃᔭᖅᑎᒋᓂᐊᖅᑕᕗᑦ. 
ᐃᓚᒋᓪᓗᒍ ᑕᒪᑐᒧᖓ ᐸᕐᓇᐅᑎ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᓇᖃᑎᖃᖅᑐᑦ ᐱᓯᒪᑦᑎᐊᕐᓗᒋᑦ ᐱᓕᕆᔪᒪᔭᖏᓐᓄᑦ 
ᐊᑐᓂ ᐃᓄᐃᑦ ᐅᑯᐊᓗ ᐊᔪᖏᑦᑎᐊᖅᑐᑦ ᐅᕝᕙᓘᓐᓃᑦ ᓴᓇᔪᒪᑦᑎᐊᖅᑐᑦ ᐱᕙᓪᓕᐊᑎᑦᑎᓂᕐᒧᑦ 
ᐱᕕᖃᕐᑎᑦᑎᕕᒋᔭᑦᑎᓐᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᓴᓇᖃᑎᒋᔭᖏᑦ ᖃᓂᒋᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

http://www.nunavuthousing.ca/?&lang=iu


ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 5 ᐅᕙᙵᑦ 7-ᓂᒃ 

ᐊᑐᓕᖅᑕᐅᑎᑦᑎᓂᐊᕐᒪᑕ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓂᕐᒧᑦ ᐸᕐᓇᐅᑎ ᐊᒻᒪᓗ ᐱᓕᕆᐊᒃᓴᐃᑦ ᐅᓄᖅᓯᓂᐊᕐᒪᑕ 
ᐃᓄᖕᓂᒃ ᐃᖅᑲᓇᐃᔭᖅᑎᖃᓕᕐᓗᑎᒃ ᐊᒻᒪᓗ ᐃᖅᑲᓇᐃᔭᕐᑎᑦᑎᓄᑦ ᐳᖅᑐᓂᖅᓴᓄᐊᕈᓐᓇᖅᑎᑦᑎᓂᖅ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑲᔪᓯᓂᐊᖅᑐᖅ ᐊᑐᕐᓗᒋᑦ ᐃᖅᑲᓇᐃᔭᓕᕐᑎᑦᑎᕙᓪᓕᐊᔾᔪᑎᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐳᖅᑐᓂᖅᓴᒧᑦᕈᓐᓇᕐᓂᖏᓐᓄᑦ ᐃᖏᕐᕋᓯᑎᑕᐅᓯᒪᔪᑦ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓗᓂ. 

ᑲᓇᑕᒥ ᐃᒡᓗᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᐱᐅᓯᕙᓪᓕᐊᔪᖅ ᐱᒻᒪᕆᐅᔪᒥᒃ ᐃᓚᒌᒍᓯᖏᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
(CMHC) ᐊᒻᒪᓗ ᖃᐅᔨᒪᑎᑦᑎᕙᓪᓕᐊᓗᑎᒃ ᑕᐃᒪᐃᓕᖓᓪᓚᕆᒃᑐᓂᒃ ᐃᒡᓗᓕᕆᓂᕐᒥ ᓄᓇᕗᒻᒥ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᖅ ᓴᓇᖃᑎᒋᓪᓗᒋᑦ ᐃᓄᓕᕆᔨᒃᑯᑦ ᑕᒪᑐᒧᖓ ᑲᓇᑕᒥ ᐃᒡᓗᖃᖅᑐᓄᑦ ᐃᑲᔫᓯᐊᕈᑎᓄᑦ, 
ᐃᓚᒋᔭᐅᔪᖅ ᑲᓇᑕᒥ ᐃᒡᓗᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᒧᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᐱᓕᕆᖃᑎᖃᖅᑐᑦ ᐅᑭᐅᖅᑕᖅᑐᒥ ᐱᓇᓱᐊᖃᑎᒋᔭᑦᑎᓐᓂᒃ ᓲᕐᓗ ᓄᓇᕗᑦ 
ᑐᓐᖓᕕᒃ ᑎᒥᖓ ᐃᑲᔪᕐᓗᒋᑦ ᓇᓗᓇᐃᖅᓯᒪᔪᑦ ᑐᕌᖅᑕᐅᔪᑦ ᓄᑖᓄᑦ ᐃᒡᓗᒃᓴᓄᑦ ᐊᒻᒪᓗ ᕿᓂᕐᓗᑎᒃ 
ᐱᕕᖃᕐᑎᑦᑎᕕᒃᓴᑲᓐᓂᕐᓂᒃ ᐱᓕᕆᖃᑎᒋᓂᐊᕐᓗᒋᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ. 

ᐃᓄᖕᓂᒃ ᓴᕿᔭᕐᓂᖅ ᐊᒻᒪᓗ ᑐᓴᐅᒪᑎᑦᑎᓂᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓱᓕ ᐊᖏᖅᓯᒪᔪᑦ ᓴᕿᑦᑎᓗᑎᒃ ᐊᑑᑎᖃᖅᑐᓂᒃ ᑐᓴᐅᒪᑎᑦᑎᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᑦ 
ᐱᓕᕆᑎᑦᑎᔾᔪᑎᒥᖕᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᓴᓇᖃᑎᖃᕐᓂᐊᖅᑐᑦ 
ᐱᔭᕇᕋᓱᒃᓗᒋᑦ ᑕᒪᐃᓐᓄᑦ ᐋᕿᒃᓯᒪᔪᑦ ᑐᓴᐅᑎᓕᕆᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᖅ ᑕᒪᐃᓐᓂ ᐃᒻᒥᒍᑦ ᐊᒻᒪᓗ 
ᓯᓚᑎᒥᖕᓄᑦ. ᐅᖃᐅᓯᕆᓂᐊᕐᓂᕗᑦ ᓂᕆᐅᒋᑦᑎᐊᕐᐸᕗᑦ ᐃᓕᖕᓄᑦ ᑐᓴᐅᒪᑎᑦᑎᓂᕐᒧᑦ ᑐᕋᒐᐅᔪᓂᒃ. 

ᐃᓚᒋᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖓᒃ ᐱᐅᓯᕙᓪᓕᐊᖏᓐᓇᕐᓗᑎᒃ ᓴᕿᔮᑦᑎᐊᕐᓂᖓᑦ ᐊᒻᒪᓗ 
ᐃᓯᖅᑕᐅᔪᓐᓴᕐᓂᖓ ᑖᒃᑯᐊ ᐱᒋᐊᖅᑎᓚᐅᖅᑕᖏᑦ ᒫᓐᓇᕈᖅᑎᓯᒪᔪᖅ ᖃᕆᓴᐅᔭᖃᕐᕕᖓ ᑕᐃᑲᓂ 2024. ᐅᓇ 
ᐊᔪᖏᑎᑦᑎᔪᖅ ᐃᓄᓕᒫᓂᒃ ᐱᔪᓐᓇᑦᑎᐊᕐᓂᖅᓴᐅᓕᕐᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᑎᑦᑎᔾᔪᑎᖏᓐᓄᑦ 
ᑐᓴᐅᒪᑎᑦᑎᓂᕐᒥᒃ, ᐱᓇᓱᒍᑎᓂᒃ, ᐊᑐᐊᒐᕐᓂᒃ, ᐊᒻᒪᓗ ᐱᐅᓯᕐᓂᒃ. 

ᐊᑐᖅᓯᓕᕐᓂᖅ ᓄᑖᓂᒃ ᓈᓴᐅᓯᕆᔾᔪᑎᓂᒃ ᐱᐅᓯᕐᓂᒃ 

ᐅᓇ ᓄᑖᖅ ᐱᖁᑎᑦ ᐊᑭᑐᔪᓄᑦ ᐃᓱᓕᑎᑦᑎᓂᖅ ᐊᑐᕆᐊᖃᖅᑕᓄᑦ ᐱᐅᓯᑦ ᑕᐃᒪᓐᓇᐅᔭᕆᐊᖃᖅᑎᑦᑎᔪᑦ ᑖᒃᑯᐊ 
ᐊᐅᓚᑦᓯᔨᑦ ᖃᐅᔨᓗᑎᒃ ᐊᒃᑐᐃᓂᖓ ᑲᑎᖅᓱᖅᓯᒪᔪᑦ ᑮᓇᐅᔭᓕᕆᔾᔪᑕᐅᔪᑦ ᐅᓂᒃᑳᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
ᐃᓱᓕᕕᓕᒃ ᒫᑦᓯ 31, 2022, ᐊᒻᒪᓗ ᒫᑦᓯ 31, 2023. ᖁᕕᐊᓱᒃᐳᒍᑦ ᑖᒃᑯᓄᖓ ᐅᓂᒃᑳᓕᐅᕐᓗᑕ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑎᑭᐅᑎᓯᒪᓂᐊᕐᒪᑕ ᐅᓂᒃᑳᓕᐅᕆᐊᖃᕈᓯᕐᒥᖕᓄᑦ ᐃᓗᐊᓂ ᑯᐊᐳᕆᓴᒃᑯᑦ ᐊᑐᕆᐊᖃᖅᑕᖏᑦ 
ᐃᓱᓕᕕᖃᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2022-2023. 

(ᐅᖄᓚᐅᑎ) 867.975.7200 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 6 ᐅᕙᙵᑦ 7-ᓂᒃ 

ᓵᑕᒃᓴᐅᓂᖅ ᐊᒻᒪᓗ ᑮᓇᐅᔭᓕᕆᔾᔪᑕᐅᔪᓄᑦ ᐊᐅᓚᑦᑎᓂᕐᒧᑦ ᐅᓂᒃᑳᓕᐅᕐᓂᖅ ᓂᕆᐅᒋᔭᐅᔪᓄᑦ 2023-2024 

ᑕᒪᐃᓐᓄᑦ ᓵᑕᒃᓴᐅᓂᖅ ᑲᑎᒪᔨᕋᓛᖏᑦ ᐊᒻᒪᓗ ᑎᐊᓕᑐᐊᓕᔅ ᑯᐊᐳᕆᓴᓐ ᑲᑎᒪᔨᕋᓛᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᐅᓂᒃᑳᓕᐅᖃᑦᑕᖅᑐᑦ ᑕᒪᐃᓐᓄᑦ ᓵᑕᒃᓴᐅᓂᖅ ᑲᑎᒪᔨᕋᓛᖏᓐᓄᑦ (CAC). 
ᓵᑕᒃᓴᐅᓂᖅ ᑲᑎᒪᔨᕋᓛᖏᑦ ᓵᑕᒃᓴᓕᕆᖃᑦᑕᖅᑐᑦ ᖃᓄᐃᓕᖓᓕᕐᒪᖔᑕ ᐊᐅᓚᑕᒥᖕᓂᒃ ᑖᒃᑯᓄᖓ ᓄᓇᕗᑦ 
ᒐᕙᒪᒃᑯᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑕᐃᒫᒃ ᑮᓇᐅᔭᓕᕆᓂᖅ ᐊᒻᒪᓗ ᑮᓇᐅᔭᐅᓐᖏᑦᑐᓄᑦ 
ᓵᑕᒃᓴᐅᑦᑎᐊᕐᓂᐊᕐᒪᑕ. 

ᑕᐃᑲᓂ 2023-2024, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓚᒋᔭᐅᓕᕐᓂᐊᖅᑐᑦ ᑎᐊᓕᑐᐊᓕᔅ ᑯᐊᐳᕆᓴᓐ 
ᑲᑎᒪᔨᕋᓛᖏᓐᓄᑦ. ᐅᑯᐊ ᑲᑎᒪᔨᕋᓛᑦ ᐊᔪᖏᑎᑦᑎᔪᑦ ᐱᕕᖃᕐᑎᑦᑎᓪᓗᑎᒃ ᐃᑲᔪᖅᑎᒌᒡᓗᑎᒃ ᓄᓇᕗᑉ ᐊᓯᖏᓐᓗ 
ᑎᐊᓕᑐᐊᓕᔅ ᑯᐊᐳᕆᓴᓐ, ᐊᒻᒪᓗ ᐃᓚᒋᔭᐅᔪᑦ ᓴᓇᖃᑕᐅᑦᑎᐊᕐᓗᑎᒃ ᑎᑭᐅᑎᓂᐊᕐᓗᒋᑦ ᒪᓕᒐᖅᑎᒍᑦ ᐊᑐᕆᐊᖃᖅᑐᑦ 
ᐅᓂᒃᑳᓕᐅᖃᑦᑕᕆᐊᖃᕐᓂᖅ. 

ᓂᕆᐅᒃᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᔪᒥᒃ ᐃᓚᐅᓂᐊᕐᒪᑕ ᑖᒃᑯᓄᖓ ᑲᑎᒪᔨᕋᓛᓄᑦ ᐊᒻᒪᓗ ᐊᑐᖅᓯᓗᑎᒃ 
ᐱᐅᔪᒥᒃ ᓴᓇᖃᑎᒌᒍᑎᖕᒥᖕᓄᑦ ᐃᓚᒌᑦᑎᐊᕐᓂᕐᒥᒃ. 

ᓵᑕᒃᓴᐅᓂᖅ ᐊᒻᒪᓗ ᑮᓇᐅᔭᓕᕆᔾᔪᑕᐅᔪᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᓕᐅᕐᓂᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᐅᓚᖑᔪᒃᑯᑦ ᑕᑎᒋᔭᒃᓴᐅᓂᖏᓐᓂᒃ ᓇᓗᓇᐃᕐᓯᖃᑦᑕᐃᓐᓴᕐᓂᐊᕐᑐᑦ ᑐᓴᐅᒪᑎᑦᑎᓗᑎᒃ 
ᓴᕿᔭᕐᓗᑎᒃᓗ, ᐊᒻᒪᓗ ᐱᖃᓯᐅᑎᓗᒍ ᑐᓂᓯᖃᑦᑕᕐᓗᑎᒃ ᒪᓕᒐᓕᐅᕐᕕᒃᒧᑦ ᐅᑯᓂᖓ ᑎᑎᕋᕐᓯᒪᔪᓂᒃ: 

o ᐅᑯᐊ ᑯᐊᐳᕆᓴᒃᑯᑦ ᐊᕐᕌᒍᑕᒫᖅᓯᐅᑎᑦ ᐱᓕᕆᓂᐊᖅᑕᒥᖕᓄᑦ ᐸᕐᓇᐅᑎᑦ 

o ᐊᕐᕌᒍᑕᒫᑦ ᑐᑭᓯᓇᖅᓯᑎᓯᒪᑦᑎᐊᖅᑐᑦ ᐅᓂᒃᑳᖏᑦ ᑕᒪᕐᒥᒃ ᓇᖕᒥᓂᖃᑎᖃᖅᑐᓄᑦ ᑮᓇᐅᔭᓕᐅᖅᑎᑦᑎᓂᖅ, 
ᑳᓐᑐᕌᒃᓯᓯᒪᓂᖅ ᐊᒻᒪᓗ ᐊᑐᖅᑐᐊᕐᑎᑦᑎᓂᖅ ᖃᓄᐃᓕᐅᕈᑎᒋᔭᖏᑦ ᑖᒃᑯᐊ ᑯᐊᐳᕆᓴᒃᑯᑦ. 

o ᑭᐅᓯᔪᓐᓇᖅᑐᒍᑦ ᑎᑎᖃᓂᒃ ᓂᕆᐅᒋᔭᐅᔪᓄᑦ, ᑎᑎᖃᓂᒃ ᐊᔪᕆᖅᓲᔾᔨᔪᑦ ᐊᒻᒪᓗ ᒥᓂᔅᑕᐃᑦ ᑐᑭᒧᒃᑎᑦᑎᔾᔪᑎᖏᑦ. 

o ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᓯᒪᑦᑎᐊᕐᒪᖔᕐᒥᖕᓂᒃ ᑯᐊᑕ ᖃᓄᕆᑦᑐᑐᐃᓐᓇᓄᑦ ᑮᓇᐅᔭᓕᕆᔾᔪᑎᕕᓂᑦ 
ᐅᓂᒃᑳᖏᓐᓂᒃ ᕿᒥᕐᕈᐊᖅᑕᐅᓗᑎᒃ ᑲᑎᒪᔨᒥᖕᓂᑦ ᐊᒻᒪᓗ ᑐᓂᔭᐅᓗᑎᒃ ᓵᑕᒃᓴᐅᓂᖅ ᑲᑎᒪᔨᕋᓛᖏᓐᓄᑦ 
ᑭᖑᕙᖅᓯᒪᓐᖏᓪᓗᑎᒃ. 

ᐅᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᓇᖃᑎᖃᖅᑐᑦ ᖃᓂᒋᓪᓗᒋᑦ ᐊᖓᔪᖅᑳᖏᑦ ᐊᒻᒪᓗ ᑐᖏᓕᖓ 
ᐊᖓᔪᖅᑳᖅ ᑮᓇᐅᔭᓕᕆᔨᒃᑯᑦ ᑕᐃᒫᒃ ᑕᒪᕐᒥᒃ ᑮᓇᐅᔭᓕᕆᓂᑦ ᐊᐅᓚᑕᐅᑦᑎᐊᕐᓗᑎᒃ ᐃᓄᐊᓂ ᓄᓇᕗᑦ ᒐᕙᒪᒃᑯᑦ 
ᓈᓴᐅᓯᕆᔾᔪᑎᖏᑦᑎᒍᑦ ᒪᓕᒋᐊᖅᑐᓂᒃ. ᓱᓕ, ᐊᖓᔪᖅᑳᖅ ᑐᖏᓕᐊ ᑮᓇᐅᔭᓕᕆᔨᒃᑯᑦ ᓴᓇᖃᑎᖃᖅᑐᖅ ᖃᓂᒋᓪᓗᒍ 
ᑎᑎᕋᕐᕕᖓ ᐋᑎᑐ ᔭᓄᓗ ᖃᐅᔨᓴᖅᑎᒻᒪᕆᒃ ᑮᓇᐅᔭᓂᒃ ᑲᒪᒋᓪᓗᒋᑦ ᐊᕐᕌᒍᑕᒫᖅᓯᐅᑎᑦ ᑮᓇᐅᔭᓕᕆᔾᔪᑕᐅᔪᓄᑦ 

http://www.nunavuthousing.ca/?&lang=iu


ᐱᓕᕆᕝᕕᒃ ᑐᑭᒧᐊᖅᑎᑦᑎᓂᕐᒧᑦ 
www.nunavuthousing.ca 

(ᐅᖄᓚᐅᑎ) 867.975.7200 
(ᓱᒃᑲᔪᒃᑯᑦ) 867.979.4194 

ᑎᑎᖅᑲᕐᓂᐊᕐᕕᒃ 1000, ᓇᓗᓇᐃᒃᑯᑎ 1400 

ᒪᒃᐱᒐᖅ 7 ᐅᕙᙵᑦ 7-ᓂᒃ 

ᖃᐅᔨᓴᖅᓂᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓱᓕ ᐊᖏᖅᓯᒪᑦᑎᐊᖅᑐᑦ ᐅᓂᒃᑳᓕᐅᖃᑦᑕᕐᓗᑎᒃ ᐱᔭᒃᓴᕆᔭᑎᒃ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑮᓇᐅᔭᓕᕆᔨᒃᑯᓂᑦ. ᐅᕙᖓ ᑖᒃᑯᐊᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᓯᔨᖏᑦᑕ 
ᐱᓕᕆᖃᑎᒌᖏᑦ, ᐊᑐᐃᓐᓇᐅᖏᓐᓇᕐᓕᐊᒻᓱᖅ ᐃᓕᖕᓄᑦ ᖃᖓᑐᐃᓐᓇᖅ ᐊᐱᕆᔪᒪᒍᕕᑦ. 

 

ᑎᑎᕋᕐᒃᑐᕐᒃ, 

 

ᔮᓐ ᐋᑉᑦ 
ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

 

ᐊᔾᔨᖓᓂ ᐅᕗᖓ: ᐃᐅᕆᓐ ᑎᕗᕋᐃ, ᐃᒃᓯᕙᐅᑕᒻᒪᕆᒃ ᐊᒻᒪᓗ ᐊᐅᓚᑦᑎᔨᒻᒪᕆᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑖᓐ ᔭᖕ, ᐃᓇᖐᓯᒪᔪᖅ/ᒥᓂᔅᑕ ᑐᖏᓕᖓᓂ, ᑮᓇᐅᔭᓕᕆᔨᒃᑯᑦ ᐊᐅᓚᑦᓯᕕᖓᓂ 

http://www.nunavuthousing.ca/?&lang=iu



